Nafarroako Parlamentuko Mahaiak, 2022ko urtarrilaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Cristina Ibarrola Guillén andreak aurkezturiko galdera, joan den 2021eko abenduaren 22ko lehendakari-biltzarrean Nafarroak izandako jarrerari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2022ko urtarrilaren 10ean
Lehen lehendakariordea: María Inmaculada Jurío Macaya
GALDERAREN TESTUA
Nafarroako Gorteetako kide den eta Navarra Suma talde parlamentarioari atxikita dagoen Cristina Ibarrola Guillén andreak, Legebiltzarraren Erregelamenduan ezarrita dagoenaren babesean, galdera hau aurkezten du, idatziz erantzun dakion:
1.- Pandemiaren kontrolari buruzko zer jarrera defendatu zuen Nafarroak joan den 2021eko abenduaren 22ko lehendakari-biltzarrean proposatu ziren neurrien aurrean?
2.- Zer neurri proposatu zituen Nafarroak abenduaren 22an egin zen bilkura horretan?
3.- Osasun Departamentuan ba al dago Nafarroak defendaturiko jarrerarako adituen txosten teknikorik, bilkura hori egin aurrekorik? Zein, norenak eta zer datatakoak?
4.- Zer dela-eta jarri zen Nafarroako Gobernuko lehendakaria biharamunean Euskadiko lehendakariarekin kontaktuan neurri murriztaileak adosteko? Zerk eragin zuen jarrera-aldaketa, lehendakarien biltzarrak bezperan egin zuen bilkurakoarekiko?
5.- Zer ebidentzia zientifikok bermatzen du musukoa kanpoaldeetan eta segurtasun-distantzia gorderik ere erabiltzera behartzeko erabakia? Aintzat hartu al da horren ondorioz gerta daitekeela barnealdeetan musukoa jarrita eramatearen inguruko balizko lasaikeria bat? Ba al dago Osasun Departamentuko adituen txostenik, neurri horrekiko posizionatzen denik, onurei eta balizko arriskuei dagokienez? Zein, norenak eta zer datatakoak?
6.- Zer ebidentzia zientifikok aldezten du COVID pasaportea egungo egoeran, non erkidego-transmisioa eta txertatu-tasa handiak baitira, eta pertsona txertatuen arteko kutsatzea posible baita? Horrek eragin dezakeen segurtasun faltsuaren inpresioa aintzat hartu al da? Ba al dago Osasun Departamentuko adituen txostenik, neurri horrekiko posizionatzen denik, onurei eta balizko arriskuei dagokienez? Zein, norenak eta zer datatakoak?
Iruñean, 2021eko abenduaren 28an
Foru parlamentaria: Cristina Ibarrola Guillén
